
1. Edrychwych ar yr enghreifftiau isod. Uwcholeuwch eiriau allweddol o ran gwerthuso ac unrhyw nodweddion da o werthusiad.
2. Trafodwch yn eich grwp ac yna adrodd yn ol i weddill y dosbarth.

Enghraifft 1

Beth aeth yn dda?

Roeddwn wedi dewis gwirfoddoli fy oriau cymunedol gyda disgybl blwyddyn 7 fel rhan o’r cynllun darllen boreol yn yr ysgol. Roedd hyn yn brofiad gwahanol i mi gyda nifer o heriau ond cefais foddhad mawr yn gweld y disgybl yn gwella ei safon darllen felly roedd hyn yn beth positif iawn yn fy marn i.  Roeddwn wedi llwyddo i greu cynllun gweithredu manwl hefo camau addas fel fy mod yn gwybod yn union beth oedd angen ei wneud cam wrth gam.  Roedd hyn yn help yn enwedig yn y cychwyn oherwydd roeddwn yn gwybod beth oedd angen gwneud yn y sesiwn cyntaf gyda’r disgybl.  Yna, esi ati i ddilyn fy nghynllun gweithredu cam wrth gam fel y bwriad felly roeddwn bob tro yn gwybod beth roeddwn angen gwneud o sesiwn i sesiwn. Llwyddais i droi fyny i bob sesiwn yn brydlon er mwyn cychwyn yn syth a gwneud y mwyaf o’r amser roedd gennym. Roedd hyn yn sicrhau fy mod yn drefnus iawn trwy gydol yr amser. Roedd hyn yn dangos i’r disgybl fy mod yn frwdfrydig ac yn barod i helpu.  Gyda chymorth yr athro oedd yn ein goruchwylio llwyddais i adnabod gwallau cyffredin gan fy mhartner darllen ac oherwydd hyn fe ddaru safon darllen fy mhartner wella fel oedd yr wythnosau yn mynd yn eu blaen, felly rwy’n falch iawn o’r ffaith yma.  Roedd gan fy mhartner darllen diddordeb mawr mewn chwaraeon ac nid oedd yn hoff ofnadwy o ddarllen.  Ar ôl ambell sesiwn penderfynais chwilio am lyfr ar themâu chwaraeon i fy mhartner fel bod ganddo fwy o ddiddordeb yn ei ddarllen.  Gweithiodd hyn yn dda felly roedd fy mhartner wedyn yn mwynhau’r sesiynau darllen yma mwy.  Cefais hefyd ganmoliaeth gan ddirprwy’r ysgol am wirfoddoli fy amser a mynychu pob sesiwn yn brydlon i helpu eraill felly rwyf yn falch iawn o hyn.

Beth nad aeth cystal?

Roedd y profiad o helpu codi safon darllen disgybl blwyddyn 7 yn un arbennig ac roeddwn wedi mwynhau yn arw, ond roedd ambell beth fuaswn wedi gallu gwneud yn well.  Roedd hyn yn brofiad newydd i mi, ac er roeddwn yn frwdfrydig ofnadwy, nid oeddwn yn hyderus iawn i gychwyn a dwi’n meddwl roedd hyn yn dangos. Roeddwn yn ymddangos fel fy mod ddim yn hollol sicr beth roeddwn yn ei wneud weithiau oherwydd diffyg profiad yn y maes.  Fel aeth y sesiynau ymlaen roedd fy hyder yn codi felly ar ôl tua pythefnos roeddwn yn gyfforddus iawn.  Oherwydd hyn roeddwn yn fwy parod i gamu mewn i gywir ac i ganmol fy mhartner darllen. Ar gychwyn y cynllun darllen roeddwn yn ei weld yn anodd adnabod gwallau cyffredin gan fy mhartner darllen. Aeth hyn ymlaen am ryw 3 sesiwn.  Dylwn i wedi datrys y broblem a chyfathrebu gyda’r athro oedd yn ein goruchwylio yn syth yn lle gadael hi tan y 4ydd sesiwn, felly tro nesaf rydwyf yn gwybod nawr i holi am help yn syth yn hytrach na disgwyl tan y 4ydd sesiwn.  Roedd y rhan fwyaf o’r broses yn ddi-lol ond pe bawn yn cael cyfle fel hyn eto hoffwn feddwl fy mod yn fwy parod ar ôl y profiad yma.

Beth aeth yn dda?

Ar gyfer fy oriau cymunedol roeddwn i wedi dewis helpu disgybl blwyddyn 7 gyda’i ddarllen.  Roeddwn wedi creu cynllun gweithredu gyda chamau clir fel roeddwn yn gwybod beth i wneud nesaf.  Mi wnes i wedyn dilyn fy nghynllun gweithredu.  Mi wnes i ddefnyddio fy sgiliau cyfathrebu i ofyn cwestiynau wrth fy mhartner darllen ac i ddangos sut mae’n dweud geiriau yn iawn. Roeddwn i yn troi i fyny i bob sesiwn ar amser, cyn y disgybl fel arfer.  



Beth nad aeth cystal?

Nid oeddwn wedi cael profiad o wneud rhywbeth fel hyn o’r blaen felly roedd yn anodd gwybod beth i wneud weithiau heb rywun i ddweud wrthyf.  Nid oeddwn yn hyderus iawn i gychwyn ac roedd hyn yn effeithio ar sut oeddwn yn gweithio gyda’r disgybl. Oherwydd hyn roeddwn i hefyd yn ansicr os oeddwn yn pigo gwallau’r disgybl i fyny.  Aeth hyn ymlaen am tua pythefnos.  Dylwn i wedi gofyn wrth yr athro am help yn syth yn lle disgwyl mor hir.

